
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī prapannāmṛtastōtram Á Á
kalayatu kalyāṇaguṇaṃ

kamalākucakuṅkumāṅkitōraskam Á
yaduvaṃśamauktikaṃ tat -

kimapi mahassarvadā’pi mama hṛdayam Á Á 1 Á Á
vandē taṃ dēvasutaṃ

vasudēvavadhūstanandhayaṃ kamapi Á
varadaṃ varēṇyaśīlaṃ

vallavabhavanāttalīlamiha bālam Á Á 2 Á Á
vrajaracitakēḻisudatī -

vrajahṛdayānandakandaḻaṃ kimapi Á
vraja hṛdaya divyatējō

vṛjinatamōmūlabhēdanapaṭiṣṭham Á Á 3 Á Á
līlāmuditayaśōdaṃ

lalitaprasnigdhamugdhataravādam Á
ākuñcitaikapādaṃ

bhaja tējaḥ kimapi viracitāhlādam Á Á 4 Á Á
hṛdayanavanītacōraṃ

pāradataraḻāṅghrikamalasañcāram Á
parilulitagōpadāraṃ

gṛhāṇa yatnēna kamapi sukumāram Á Á 5 Á Á

śrī prapannāmṛtastōtram

gōpavadhūbhōgārhaṃ
śēkharitānarghabarhivarabarham Á

ghanavibhavapāribarhaṃ
kalayē hṛdayē cirāya dāśārham Á Á 6 Á Á

gōkhuravidāritāvani -
dhūḻīdhūsaritakuntalamudāram Á

sañcintayē’ntaraṅgē
sakumāraṃ kamapi vallavakumāram Á Á 7 Á Á

kamapi ghanāghananīlaṃ
gōpavadhūṭīkucagrahavilōlam Á

kalayāmi gōpabālaṃ
lōlālakajālamadhukaritaphālam Á Á 8 Á Á

kundavinindanaradanān -
manditapūrṇēndubimbarucivadanān Á

munihṛdayakēḻisadanān -
vrajavibhavāṃstānbhajē vidhutamadanān Á Á 9 Á Á

nandānandanacandana
mucukundānandakanda gōvinda Á

mama vinda hṛdaravindaṃ
miḻindasundara mukunda nanu mandam Á Á 10 Á Á

kimapi yaśōdābhāgyaṃ
vrajalalanāpṛthulakucayugībhōgyam Á

rakṣāmi nīlaratnaṃ
ramaṇīyaṃ hṛdayasaṃpuṭē nūtnam Á Á 11 Á Á

śrī prapannāmṛtastōtram

muraḻīninādarasabhara -
taraḻīkṛtatarṇakavrajō bhajatām Á

kō’pi ghanāghanaśābaḥ
kōmaḻarūpō’dya daharagahanaṃ mē Á Á 12 Á Á

kāḻindīpuḻināntara -
kalitavihāraṃ manōjñamaṇihāram Á

tējaḥ kimapi vilīnaṃ
jāgartu madīyahṛdi ruciralīlam Á Á 13 Á Á

kānapi bhajē vilāsān
kalitavrajasundarīrucirarāsān Á

rādhākaṭākṣadāsān
rākāsitakiraṇasakhahāsān Á Á 14 Á Á

atimugdhaṃ dadhi labdhuṃ
susnigdhaṃ vastu kimapi mama siddham Á

cārumukhaṃ tārasakha -
smēranakhaṃ taccirādapārasukham Á Á 15 Á Á

vikaṭātidarpadurmada -
śakaṭāsuradhūtidhuryacaraṇatalam Á

prakaṭānurāgaruciraṃ
sukaṭākṣānmayi tanōtu tattējaḥ Á Á 16 Á Á

yamunākūlavihāraṃ
yamināmadhunā’pi hanta bahudūram Á

mahadacyutakaiśōraṃ
mama hṛdi vitanōtu nityasañcāram Á Á 17 Á Á

śrī prapannāmṛtastōtram

bahutarataraṅgaghaddita -
yamunāśuktyudaragaḻitamiva nīlam Á

muktāphalaṃ pravicalat -
tatra vicitraṃ vibhāvayē hṛdayē Á Á 18 Á Á

sōmānanagōpījana -
kaumāraharaṃ pravāḻalasadadharam Á

taruṇaṃ kamapi manōhara -
caraṇaṃ śaraṇaṃ bhajē dhṛtābharaṇam Á Á 19 Á Á

khañjitagōpīhṛdayaṃ
rañjitabhuvanaṃ śrayāmi gōpaśiśōḥ Á

sañjīvitagōsantati
mañjuḻamañjīraśiñjitaṃ nṛttam Á Á 20 Á Á

kāḻiyaphaṇamaṇimadhyē
nīlataraṃ nūtnajātamivaratnam Á

tanmūrdhanyastapadaṃ
cūḍālaṅkaraṇamastu dhāma mama Á Á 21 Á Á

sitakarakiraṇatrasyad -
gōpīratikēḻiracitatimirabharam Á

tatkimapi dhāma hṛdayē
nīlataraṃ nastamō nirākurutām Á Á 22 Á Á

nirmalataramatiśiśiraṃ
nirupamamavagāhatāṃ manōruciram Á

nandakiśōramanōhara -
śarīratējaḥ kaḻindajāpūram Á Á 23 Á Á

maha iha manasi vilagnaṃ
maṇimayakāñcīmanōharavalagnam Á

gōpīkaṭākṣamagnaṃ
gōptuṃ kṣamamēvamāṃ bhavavivignam Á Á 24 Á Á

vindē padāravindē
mandētaravibhavadē kṛtānandē Á

nandakulāmandakalā
bṛndavilāsasya kasyaciddhāmnaḥ Á Á 25 Á Á

iti mahiśūrapurōttama -
narapaticāmēndrabhūpakulaguruṇā Á

kalitā stutirvijayatāṃ
śrīkṛṣṇabrahmatantrakaliripuṇā Á Á 26 Á Á

Á Á śrī prapannāmṛtastōtraṃ samāptam Á Á

